
Annotatsiya. Mazkur maqolada kontrabanda jinoyatining kelib chiqish tarixi xar taraflama tahlil gilingan va
o‘rganilgan. Unda RSFSR va SSSR jinoyat qonunchiligi asosida mustaqil O‘zbekiston Respublikasi jinoyat
gonunchiligida kontrabanda jinoyatining kiritilish tarixi tizimli tarzda yoritilib berilgan. Shu bilan birga,
kontrabanda jinoyatchilikka oid bir qator olimlarning fikrlari o‘rganilgan hamda ushbu jinoyatchilikka qarshi
kurashishga oid normalarni takomillashtirish bo‘yicha takliflar ilgari surilgan.

Kalit so‘zlar: kontrabanda, predmet, davlat chegarasi, bojxona qonunchiligi, bojxona nazorati, gimmatbaho
boyliklar.

DOI: https://doi.org/10.47390/SPR1342V5S11Y2025N57

Har qanday jinoyatning tarixini o‘rganish ushbu jinoyatga qarshi kurashda amaliy natija
va ko‘nikmalar hosil gilishda nihoyatda muhim ahamiyat kasb etadi. Bu borada A.Ya.Suxarov
haqli ravishda ta’kidlaganidek, “Kontrabanda jinoyatining tarixiy jihatini, uning kelib chiqishini
o‘rganish nafaqat dolzarb, balki - zarurdir. Chunki u qonunchilik tafakkurining harakatini ochib
beradi, uni davlatning haqiqiy ijtimoiy-iqtisodiy va siyosiy sharoitlari bilan bog‘laydi va hozirgi
paytda ijtimoiy deterministik o‘zgarishlar natijasida qonunlar qanday o‘zgarishini yaxshiroq
tushunishga imkon beradi[1, 395-b]".

Kontrabandaga oid amaldagi qonunchilikning vujudga kelishi va rivojlanishiga esa Sobiq
Ittifoq qonunchiligining ta’siri nihoyatda kattadir. Kontrabandaga qarshi kurashning tarixiy
jihatlari shuni ko‘rsatadi, bu jinoyat mamlakatga olib kiriladigan va undan olib chiqiladigan
tovarlarga bojlar joriy etilgandan so‘ng paydo bo‘ldi. Bu jinoyat Qadimgi Rossiyada X asrdan

beri ma'lum. XII-III asrlarda rasmiy ravishda ta’qiglangan. Ammo XIX asrning boshiga qadar
gonunchilik soliglar, import yoki eksport bojlarini to‘lashdan bo‘yin tovlash va kontrabandani
bir-biridan farqlamagan, ularni yagona huqugbuzarlik sifatida e’tirof etgan.

Sovet hukumatining kontrabandani jinoyat deb ataydigan birinchi me’yoriy
hujjatlaridan biri RSFSR Xalq Komissarlari Kengashining 1917-yil 29-dekabrdagi “Tovarlarni
olib kirish va olib chiqishga ruxsatnomalar to‘g‘risida” qarori yedi[2]. Ushbu hujjatda, xususan,
shunday deyilgan: “Barcha chegaralardagi barcha bojxona a’zolari va muassasalariga jinoiy
javobgarlik xavfi ostida savdo va sanoat Komissarligining ruxsatisiz chet eldan tovarlarni gabul
qilmaslik yoki chet elga chigarmaslik buyurilgan”. Bunday ruxsatnomasiz tovarlar kontrabanda
sifatida tan olinishi kerak yedi. Ushbu normativ-huquqiy hujjatga muvofiq, maxsus vakolatli
davlat organining ruxsatisiz chet yeldan olib kirish kontrabanda deb e’lon qilindi va qonun
doirasida to‘liq javobgarlikka tortildi. Ammo, ushbu garorda nazarda tutilgan normalar
umumiy xarakterga ega va qonun chigaruvchiga kontrabandaga garshi kurash samaradorligini
ta’'minlashga imkon bermadi[3, 24-b].

1920-yil 11-mayda Mehnat va Mudofaa Kengashining “Kontrabanda savdosiga qarshi
kurashish to‘g‘risida” maxsus garori gabul qilindi. Ushbu garorga binoan barcha muassasa va
tashkilotlarga, shuningdek, harbiylarga ham, tinch aholiga ham frontda chet yel tovarlarini
sotib olish gat’iyan man yetildi. A.V.Gryaznov ta’kidlaganidek, “bu hujjat kamida ikkita eng
muhim narsadan dalolat beradi. Birinchidan, sovet hukumati noqonuniy transchegaraviy
savdoga qarshi kurashga qo‘shgan ahamiyati haqida. Ikkinchidan, bu akt asrlar davomida
samarali bo‘lmagan kontrabandaga qarshi kurash usullari va uslublarini rad etishni, bir
hodisani (kontrabandani) boshqasiga (josuslik) almashtirishni ko‘rsatadi, lekin buni oqlab ham
bo‘lmaydi[4, 31-b]».

Sovet davlatining kontrabanda huqugbuzarliklari uchun javobgarlik choralarini
soddalashtirish yo‘lidagi navbatdagi qadami Xalq Komissarlari Kengashining 1921-yil
3-yanvardagi «Rekvizitsiya va musodara qilish to‘g'risida[5]», 1921-yil 17-oktyabrdagi
«Jismoniy shaxslar va jamoatning mol-mulkini rekvizitsiya qilish va musodara qilish tartibi
to‘g'risida[6]»gi dekretlarini gabul qilish yedi. Birinchi Dekret kontrabanda tushunchasini
oshkor gilmasdan, fagat uning konsepsiyasiga tovarlarni, pullarni, barcha turdagi buyumlarni
bojxona nazoratidan ba'zi bir aldov yo‘li bilan yashirish yoki bojxona muassasalaridan tashqari
ularning yashirin harakati kabi huqugbuzarlikning obyektiv tomonining belgilarini kiritdi.
Bundan tashqari, Dekretda ma’'muriy va jinoiy jazolanadigan kontrabanda o‘rtasida farq bor
ekanligi ko‘rsatilgan. Chunki tovarlarni musodara qilishdan tashqari, tovar giymatining ikki
baravari miqdorida pul jazosi qo‘llanilganda, uni amalga oshirishning ma’'muriy tartibi va
sanksiya hibsga olish bilan to‘ldirilgan taqdirda sud tartibida taqdim etilishi belgilangan.
Ikkinchi Dekretga binoan kontrabandaning aniq ta'rifi ham yo‘q yedi. Faqat uning
15-moddasida bojxona muassasalari tomonidan qo‘yidagilar musodara qilinishi kerakligi
ko‘rsatilgan: a) chegara nazorati punktlaridan tashqari davlat chegarasi orqali olib o‘tiladigan
va tashiladigan buyumlar; b) tovarlar, pullar, import yoki eksport qilish ta’qiglangan, bojxona
nazoratidan qandaydir aldov yoki pochta jo'natmalari paytida noto‘g’ri deklaratsiya bilan
yashirilgan barcha turdagi narsalar va gimmatbaho narsalar; c) tovarlar va barcha turdagi
buyumlar, garchi eksport yoki olib chigishga ruxsat berilgan bo‘lsada, lekin belgilangan
to‘lovlarni to‘lamaslik uchun bojxona nazoratidan yashiringan bo‘lsa; d) ushbu Dekretning
20-moddasida sanab o‘tilgan narsalar (qurol, portlovchi moddalar, harbiy texnika va havo

kemalari va boshqalar.), ular tegishli ruxsatisiz chet elga eksport gilinganda; ye) siyosiy va
iqtisodiy munosabatlarda RSFSR uchun zararli hujjatlar; f) antik davr yoki san’at obyektlari
Xalq Ma'rifat Komissarligining ruxsatisiz chet elga eksport qilinganda[7].

1921-yil 8-dekabrda maxsus dekret qabul qilindi, unga ko‘ra kontrabandaga qarshi
kurashish uchun maxsus komissiyalar tuzildi. Unda, xususan, Butunrossiya Favqulodda
komissiyasi (VCHK) huzurida VCHK, Respublika inqilobiy harbiy kengashi va tashqi savdo Xalq
komissarligi vakillaridan kontrabandaga qarshi kurashish bo‘yicha Markaziy komissiya
tuzilganligi aytilgan (1-modda); VCHKning chegaralarni himoya qilish bo‘yicha maxsus
bo‘limlari qoshida VCHK mabhalliy organlari, harbiy idora va bojxona nazorati vakillaridan
kontrabandaga qarshi kurashish bo‘yicha komissiyalar tashkil etiladi (2-modda).
Komissiyaning vazifasi kontrabandaga qarshi kurashish bo‘yicha chegara qo‘riqchilarining
faoliyatini nazorat qilish va zarur hollarda favqulodda choralar ko‘rish edi. Ammo, RSFSR
Butunrossiya Markaziy ljroiya qo‘mitasining 1922-yil 6-fevraldagi «Butun Rossiya favqulodda
komissiyasini tugatish va tintuv, olib qo‘yish va hibsga olish qoidalari to‘g'risida[8]»gi dekreti
bilan VCHKning funksiyalari, shu jumladan kontrabandaga qarshi kurashish ichki ishlar Xalq
komissarligiga yuklangan (2-moddaning «D» bandi).

Yana bir muhim hujjatlarning biri bu 1922-yil 1-iyuldagi Butunrossiya Markaziy Ijroiya
go‘mitasining qarori bilan tasdiglangan birinchi Sovet kodifikatsiyalangan jinoyat-huquqiy
hujjati-RSFSR Jinoyat kodeksining 97-moddasida kontrabanda uchun javobgarlik nazarda
tutilganligi bo‘lib, u maxsus qismining “Davlat jinoyatlari” deb nomlangan 1 bobining
“boshqaruv tartibotga qarshi jinoyatlar” deb nomlangan 2 bo‘limida joylashgan. Ushbu norma
Jinoyat kodeksining Maxsus qismi tizimida oz o‘rnini topganligi kontrabandaning boshqaruv
organlarining yoki xalq xofjaligi organlarining to‘g'ri ishlashiga to‘sqinlik qilishga
qaratilganligini va Jinoyat kodeksining 74-moddasida ko‘rsatilganidek, sovet hokimiyati
gonunlariga qarshilik ko‘rsatish yoki bo‘ysunmaslik, uning organlari faoliyatiga to‘sqinlik qilish
va hokimiyatning kuchini va obro‘sini susaytiradigan, ya’ni o‘sha paytdagi davlat
hokimiyatining oliy manfaatlariga tajovuz qiladigan boshqa harakatlar bilan bog‘ligligini
isbotlaydi[9, 48-b].

RSFSR Jinoyat kodeksining 97-moddasida kontrabandaning oddiy va malakali (Jinoyat
kodeksining 97-moddasi 1 va 2-qismlari) turlari ajratib ko‘rsatilgan. Shu bilan birga, ushbu
moddaning izohida quyidagicha ko‘rsatilgan: «Ushbu modda qonun bilan ma’'muriy jazo
belgilangan bojxona qoidalarini buzganlik uchun tatbiq etilmaydi». Bunda, oddiy kontrabanda
sifatida tovarlarni va valyuta qimmatliklarini chet elga olib chiqish va chet eldan olib kirish
to‘g'risidagi qonunda belgilangan majburiy garorlarni buzish deb tushunilgan bo‘lib, uch
oygacha axloq tuzatish ishlari bilan jazolanadi, kontrabanda tovarlari butunlay yoki gisman
musodara qilinadi yoki 300 rublgacha jarima solinadi. Jinoyat kodeksi 97-moddasining
2-qismida ko‘zda tutilgan malakali kontrabanda o‘sha harakatlarni o‘z ichiga olgan bo‘lib, ular:
hunarmandchilik tarigasida yoki mansabdor shaxs tomonidan sodir etilgan bo‘lsa yoki ularning
ishtirokchilari kontrabandani birinchi marta sodir etganlarida qurollangan bo‘lsa yoki olib
o‘tish predmeti Xalq komissarlari Kengashining 1921-yil 17-oktyabrdagi Dekretining
20-moddasida ko‘rsatilgan bo‘lsa. Kontrabandaning malakali tarkibi bo‘lsa uch yildan kam
bolmagan muddatga qat'iy izolyatsiya bilan ozodlikdan mahrum qilish bilan jazolanadi,
og'irlashtiruvchi holatlarda esa eng yuqori jazo chorasi - otish bilan jazolanadi.

366



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/1(5)-2025

RSFSR Jinoyat Kodeksi 97-moddasining o‘ziga xos xususiyatlaridan biri shundaki, uning
tartib-qoidalari blanket shaklida shakllantirilgan, ya’ni unda mavjud bo‘lgan belgilarni aniqlash
uchun Tashqi ishlar xalq komissarligining «RSFSRga kirish va chiqish qoidalari to‘g‘risidagi
yo‘rignomasi[10]»ga, 1923-yil 11-maydagi Butunrossiya Markaziy Ijroiya qo‘mitasining
«Tashqi savdo to‘grisida[11]»gi qaroriga, 1923-yil 12-apreldagi Xalq Komissarlari
Kengashining «Tovarlarni olib chiqish va olib kirish uchun litsenziyalar va guvohnomalar
to‘grisida[12]»gi qaroriga va boshqa me’yoriy hujjatlarga murojaat qilish kerak edi. RSFSR
Jinoyat kodeksining 1920-yilgi 97-moddasining qonunchilik tuzilishining yana bir xususiyati
shundaki, unda ushbu modda qonunda ma’'muriy jazolar belgilangan bojxona qoidalarini
buzishga nisbatan tatbiq etilmasligiga e’tibor berilgan. Biroq, 1922-yilgi RSFSR Jinoyat Kodeksi
qabul qilinganda va u kuchga kirganda, chet eldan olib kirish va chet elga olib chiqish
to‘grisidagi qoidalarni buzish qaysi hollarda jinoyat, qaysi hollarda esa ma'muriy
huquqgbuzarlik deb hisoblanganligi aniq emas edi. Ushbu masalaga aniqlik xalgaro kengashning
1922-yil 1-sentyabrdagi «Bojxona muhofazasi to‘g‘risida»gi dekreti bilan kiritilgan bo‘lib, uning
23-moddasida shunday deyilgan: «Bojxona idoralari kontrabanda to‘g'risidagi ishlarni faqat
bitta musodara yoki pul undiruv bilan musodara qilinishi lozim bo‘lgan hollarda ma’'muriy
tartibda hal etadilar[13]».

Bundan tashgqari, ushbu Dekret Sovet qonunchiligida birinchi marta kontrabandaning
batafsil ta’rifini berdi. Dekretning 7-moddasida kontrabanda quyidagicha belgilangan va uning
tarkibi belgilari quyidagicha ifodalangan: 1) davlat chegarasi orqali tashish yoki olib o‘tish,
shuningdek bojxona muassasalaridan tashqarida barcha tovarlar va gimmatbaho buyumlarni
chet elga olib chiqishga urinish; 2) eksport qilish ta’qiqlangan tovarlar va gimmatbaho
buyumlarni aldov yo‘li bilan, shuningdek tovarlarni bojxona to‘lovlarini to‘lamaslik uchun
bojxona nazoratidan yashirgan holda bojxona muassasalari orqali tashish yoki olib o‘tish;
3) barcha tovar va buyumlarni, shu jumladan kontrabanda yo‘li bilan olib kelingan shaxsiy
iste'mol uchun bo‘lgan narsalarni chegara mintaqasi doirasida saqlash va tashish. Jinoyat
tarkibining mazmun tuzilmasidan ko‘rinib turibdiki, kontrabanda predmeti sifatida har qanday
tovarlar (shu jumladan shaxsiy iste’'mol uchun), agar ular davlat chegarasidan bojxona
muassasasi tashqarisida, ya’'ni rasmiy ravishda belgilangan bojxona nazorati joylaridan
tashqarida, uni chetlab o‘tkazilgan bo‘lsa, jinoyat sifatida tan olinadi shuningdek, tovar va
gimmatliklarni bojxona muassasalaridan tashqarida chet elga olib chigishga urinish
tugallangan kontrabanda sifatida baholanadi.

1923-yil 12-aprelda qabul gilingan RSFSR Xalq komissarlari kengashining «Import va
eksport uchun litsenziyalar va guvohnomalar to‘grisida[14]»gi dekreti kontrabanda
tushunchasini yanada kengaytirdi. Dekret, xususan, guvohnomalar va litsenziyalar bilan har
qanday qonun buzish harakatini qilish, shuningdek, tovarlarni yoki boshqa gimmatliklarni
davlat chegarasidan olib o‘tishda ulardan foydalanish tartibini buzish nafagat mansabdorlik
jinoyati, balki kontrabanda sifatida ham ko‘rib chigqilishi kerakligini belgilab qo‘ydi. A.L.Boyko
va L.Y.Rodina ta’kidlaganidek, “Qonun chigaruvchi shunga o‘xshash holatda 1923-yil
12-apreldagi dekretga asoslanib kvalifikatsiya qilinishi kerak bo‘lgan bitta murakkab tuzilgan
jinoyatni emas, balki ikkita mustaqil jinoyatni — lavozim va davlat bilan bog'liq jinoyatni
nazarda tutgan|[15, 48-b].

1923-yil 10-iyulda bo'lib o‘tgan X chaqiriq Butunrossiya Markaziy [jroiya qo‘mitasining
2-sessiyasida esa RSFSR Jinoyat Kodeksiga jiddiy o‘zgartirish va qo‘shimchalar kiritildi[16].

Jinoyat Kodeksining 97-moddasi ham o‘zgartirildi. O‘zgarishlar ikki bandga tegishli edi:
a) kontrabandaning asosiy tarkibida jinoyat predmetlari ro‘yxati kengaytirildi, “tovarlar” bilan
bir qatorda “valyuta qimmatliklari” ham ko‘rsatildi; b) Jinoyat kodeksining 97-moddasi 1-qismi
bo‘yicha sanksiyalar o‘zgartirildi. Jarima garov evaziga ming rublgacha oshirildi va ushbu
moddaning 2-qismida mulkni to‘liq yoki qisman musodara qilish ko‘zda tutildi.

Chegara orqali noqonuniy tashishga qarshi kurashni kuchaytirish va uning tashkil
etilishini yaxshilash maqgsadida 1924-yilda SSSR bojxona ustavi qabul qilindi[17]. Ushbu
ustavda kontrabanda tushunchasi quyidagicha bayon etilgan:

1) tovarlarni, qimmatliklarni, mol-mulkni va har qanday buyumlarni davlat chegara
chizigi orqali bojxona muassasalaridan tashqarida yoki shunday muassasalar orqali, lekin
bojxona nazoratidan yashirilgan holda olib o‘tish; 2) bojxona belgisi qo‘yilishi lozim bo‘lgan har
ganday chet el tovarlarini bojxona belgisi qo‘yilishi lozim bo‘lgan hujjatlar mavjud bo‘lmaganda
chegara (50 kilometr) chegarasi doirasida saglash va joylashtirish va olib o‘tish; 3) tamg‘alash
yoki banderollash lozim bo‘lgan, lekin tamg‘alash va banderollarsiz holda savdo
muassasalarida topilgan chet el tovarlarini chegara mintaqasidan tashqgarida, savdo bo‘lmagan
joylarda saqlash, agar ular shaxsiy iste’'mol uchun odatdagi normadan ortiq miqdorda
saglangan bo‘lsa; 4) bojxona to‘lovisiz yoki passiv bojxona to‘lovisiz sotib olinadigan
buyumlarni mamlakat ichida sotish.

Kontrabanda to‘g‘risidagi jinoyat qonunchiligining rivojlanish tarixida Xalq komissarlari
kengashining va RSFSR Butunrossiya Markaziy ljroiya qo‘mitasining 1926-yil 1-martdagi
“RSFSR Jinoyat kodeksining 97-moddasini o‘zgartirish to‘grisida[18]“gi dekreti alohida o‘rin
tutadi. Ushbu Dekretning o‘ziga xos xususiyatlari quyidagilarda aks etadi: Sovet jinoyat
gonunchiligi tarixida birinchi marta kontrabandaning kengroq ta'rifi berilgan edi. 1922-yil
RSFSR JK 97-moddasining yangi tahririga ko‘ra: «... kontrabanda, ya’ni tovarlarni, gimmatbaho
mol-mulkni va har qanday buyumlarni davlat chegara chizig‘i orqali bojxona muassasalaridan
tashqarida yoki shu orqali bojxona nazoratidan yashirib olib o‘tish»; RSFSR JK 97-moddasining
1 va 2-qismlari kontrabandaning tarkibini ma’muriy huqugbuzarliklar sifatida ifodalangan.
Buni 1922-yil RSFSR JK 97-moddasining birinchi ikki qismida ko‘rsatilgan sanksiyalarga
asoslanib tasdiglash mumkin. Shunday qilib, 1-qism bo‘yicha qilmish kontrabandan tovarlarni
musodara qilish va bojxona ustavining 26 2-moddasi asosida ma’'muriy tartibda jarima solinishi
bilan jazolanadi, ushbu moddaning 2-qismi bo‘yicha esa kontrabandan tovarlarni musodara
qilish va jarimani chegara ellik metrlik mintaqasidan tashqariga ma’'muriy tartibda chiqarib
yuborish bilan jazolanadi; RSFSR Jinoyat kodeksining 97-moddasi uchinchi qism bilan
to‘ldirildi. Ushbu gismga ko‘ra, kontrabanda uchun bojxona ustavining 261-moddasida sanab
o‘tilgan belgilar mavjud bo‘lganda jinoiy javobgarlik qo‘llaniladi. Kontrabanda tovarlarini
musodara qilish va jarimalar bilan bir qatorda, aybdorlar bir yildan kam bo‘lmagan muddatga
ozodlikdan mahrum qilish va kontrabanda qurollarini, transport vositalarini va mol-mulkning
bir qismini majburiy musodara qilish bilan jazolanadi. Og‘irlashtiruvchi holatlar mavjud
bo‘lganda, eng yuqori jazo chorasi qo‘llaniladi.

Shunday qilib, 1922 yilgi RSFSR Jinoyat kodeksining 97-moddasida kontrabanda uchun
javobgarlikning aniq, ammo ma'muriy va jinoiy tartibda ta’qib gilinadigan tabaqgalashtirilishi
(farqi) ko‘rsatildi. Bu erda vaziyat shundayki, jinoyat-huquqiy hujjatda jinoiy huquqbuzarlik
bilan bir gatorda ma’muriy huqugbuzarliklar qayd etilgan. Buni, birinchidan, qonunchilik
texnikasining yetarli darajada bo‘lmaganligi bilan tushuntirish mumkin, ikkinchidan, noyob

tarixiy lahzaning o‘ziga xos xususiyatlari, ya'ni tarixda birinchi marta qonun chigaruvchi gonun
ijjodkorligi faoliyatining oldingi jahon tajribasiga qasddan (mafkuraviy sabablarga ko‘ra) amal
qilib, kodifikatsiya qilingan jinoyat-huqugqiy hujjatni yaratdi[15, 50-b].

1926-yilgi RSFSR Jinoyat kodeksining 83-moddasi ikki qismdan iborat bo‘lib, 1-gismida
bunday qilmish kontrabanda tovarlarini musodara qilish va bojxona ustavi asosida ma’'muriy
tartibda jarima solinishi bilan jazolanadi, ikkinchi gismida esa kontrabanda tovarlarini
musodara qilish va jarimadan tashqari yana bir marta oddiy kontrabanda qilinsa, ma’muriy
tartibda chiqarib yuboriladi. Shuni ta’kidlash kerakki, 1926-yilgi RSFSR Jinoyat Kodeksida
kontrabanda to‘g‘risidagi jinoyat-huquqiy norma ham mavjud bo‘lib, uning 59°-moddasida
shunday deyilgan: “Tovarlarni musodara qilish bojxona ustavining 261-moddasida ko‘rsatilgan
belgilar bilan murakkablashtirilgan kontrabanda va bojxona ustavining 261-moddasiga asosan
ma'muriy tartibda solinadigan jarima — transport vositalari kontrabandasining maxsus
qurollari va mol-mulkning bir gismini majburiy musodara qilish bilan bir yildan kam bo‘lmagan
muddatga qattiq izolyatsiya qilingan holda ozodlikdan mahrum qilish, og‘irlashtirilgan
holatlarda-otish”.

SSSR Markaziy ijro etuvchi qo‘mita va Xalq komissarlari kengashi tomonidan 1927-yil
25-fevralda davlat (kontrrevolyutsiya) jinoyatlari va SSSR uchun ayniqsa xavfli bo‘lgan iste’'mol
qilish tartibiga qarshi jinoyatlar to‘g'risidagi nizom gabul gilinganidan so‘ng, kontrabanda
uchun javobgarlik to‘g‘risida umumittifoq Jinoyat qonunchiligini shakllantirish boshlangan.
Ushbu Nizomga ko‘ra, malakali kontrabanda davlat jinoyatlari qatoriga kiradi va uning uchun
javobgarlik 2-bo‘limning 24-moddasida nazarda tutiladi. Ushbu moddada: «Malakali
kontrabanda bojxona boshqarmasi tomonidan tovarlar musodara qilinishi va jarimalar
solinishidan tashqari, bir yildan kam bo‘lmagan muddatga butun mol-mulkni yoki uning bir
gqismini musodara qilish va qat'iy izolyatsiya bilan ozodlikdan mahrum etishga, alohida
og'irlashtiruvchi holatlarda esa — ijtimoiy himoyaning eng yuqori darajasigacha oshirilgan
holda mol-mulk musodara qilingan holda otib o‘ldirishga sabab bo‘ladi». Ushbu norma
keyinchalik RSFSR jinoyat kodeksining 59-moddasida matnli ravishda takrorlangan. 1927-yil
iyun oyida Butunrossiya markaziy ijroiya qo‘mitasi va Xalq komissarlari kengashining “RSFSR
Jinoyat kodeksining 1926 yilgi tahririni o‘zgartirish to‘grisida”gi qarori bilan Jinoyat
kodeksining 83-moddasi o‘zgartirildi, lekin bu yaxshi tarzda emas yedi: uning matnidan
kontrabandaning ta'rifi chiqarib tashlandi. Normaning dispozitsiyasi tavsifdan oddiyga aylandi.
Moddaning birinchi qismida «oddiy kontrabanda», ikkinchisida «qayta kontrabanda» deb
yozilgan edi.

Kontrabanda uchun javobgarlik to‘g‘risidagi jinoyat qonunchiligi, xususan, Davlat
(kontrrevolyutsiya) jinoyatlari va SSSR uchun aynigsa xavfli bo‘lgan boshqaruv tartibiga qarshi
jinoyatlar to‘grisidagi nizomning 24-moddasi, 1956-yilda Davlat jinoyatlari uchun jinoiy
javobgarlik to‘g'risidagi qonun qabul qilingunga qadar 30-yil davomida o‘zgarishsiz qoldi. Bu
vaqt ichida mamlakatda katta siyosiy va iqtisodiy o‘zgarishlar ro‘y berdi. Kontrabanda
faoliyatining shakllari ham o‘zgardi, bu esa ularni hisobga olish va yangi jinoiy qonunchilikda
aks ettirish zarurligini ta’'minladi. Shu munosabat bilan, 1958-yil 25-dekabrda SSSR Oliy
Kengashining beshinchi chaqiriq ikkinchi sessiyasida «Davlat jinoyatlari uchun jinoiy
javobgarlik to‘grisida[19]»gi SSSR Qonunini gabul qilindi. Ushbu qonunning II bo‘lim
15-moddasi kontrabanda uchun jinoiy javobgarlikni nazarda tutdi. Qonunga muvofiq, ko‘rib
chigilayotgan jinoyat tarkibi quyidagicha ifodalangan: «Kontrabanda, ya’ni tovarlarni yoki

boshga gimmatliklarni SSSR davlat chegarasidan maxsus omborlarda yashirib olib o‘tish yoki
bojxona va boshqa hujjatlardan aldov bilan foydalanish yoki ko‘p miqdorda yoki kontrabanda
bilan shug‘ullanish uchun tashkil etilgan shaxslar guruhi yoki mansabdor shaxs tomonidan
xizmat mavqeyidan foydalangan holda sodir etilgan, shuningdek portlovchi moddalar,
giyohvand moddalar, kuchli ta’sir qiluvchi va zaharli moddalar va harbiy aslaha-anjomlar
kontrabandasi ...».

Ko‘rsatib o‘tilgan umumiy ittifoq normasi ittifoq respublikalarining barcha 15 ta jinoyat
kodekslariga hech qanday o‘zgarishlarsiz kiritildi. Jumladan, 1959-yilgi Ozbekiston SSR Jinoyat
kodeksining 68-moddasida kontrabanda tushunchasi quyidagicha berilgan: “Kontrabanda,
ya’ni tovar yoki boshqa qimmatbaho narsalarni maxsus saqlash joylarida yashirib yoki bojxona
hujjatlaridan va boshga hujjatlardan aldov yo‘li bilan foydalanib yoki ko‘p migdorda yoki
kontrabanda bilan shug‘ullanish uchun birlashgan gruppa tomonidan yoki mansabdor shaxs
tomonidan mansabi vazifasidan foydalanib, qonunga xilof ravishda SSSRning davlat
chegarasidan o‘tkazish, shuningdek portlovchi moddalar, giyohvand moddalar, kuchli ta’sir
qiluvchi va zaharli moddalarni, qurol va harbiy aslaha-anjomlarni kontrabanda qilish”. Ushbu
jinoyat kodeksi kontrabanda uchun javobgarlikni qismlarga ajratib, bo‘lib ko‘rsatmagan bo‘lsa
ham JKning 68-moddasida u bayon etilgan. Jinoyat-huquqiy me’yorni tahlil gilish shuni
ko‘rsatadiki, qonun chiqaruvchi uning dispozitsiyasida ko‘rsatilgan jinoyat predmetlariga
turlicha ahamiyat bergan. Ularni ikki guruhga bo‘lish mumkin: 1) tovarlar yoki boshqa
boyliklar; 2) portlovchi moddalar, giyohvand moddalar, kuchli ta’sir qiluvchi va zaharli
moddalarni, qurol va harbiy aslaha-anjomlar.

1994-yil 22-sentyabrda mustaqil O‘zbekiston Respublikasining Jinoyat kodeksi gabul
qilindi. Kontrabanda uchun javobgarlikni nazarda tutuvchi jinoyat-huquqiy norma Kiritilib,
246-moddasida Kontrabanda uchun javobgarlik belgilandi. Ushbu modda ikki gismdan iborat
bo‘lib, uning birinchi qismi dispozitsiyasi qo‘yidagicha bayon etildi: «Kontrabanda, ya'ni
bojxona nazoratini chetlab yoki bojxona nazoratidan yashirib yoxud bojxona hujjatlari yoki
vositalariga o‘xshatib yasalgan hujjatlardan aldash yo‘li bilan foydalanib, deklaratsiyasiz yoki
boshga nomga yozilgan deklaratsiyadan foydalanib, kuchli ta’sir qiluvchi zaharli, zaharlovchi,
radioaktiv, portlovchi moddalar, portlatish qurilmalari, qurol-yarog’, o‘qotar qurol yoki o‘q-
dorilarni O‘zbekiston Respublikasining bojxona chegarasidan o‘tkazish», ikkinchi qismi:
“Yadroviy, kimyoviy, biologik va ommaviy qirgin qurolining boshqa turlarini, shunday
qurollarni yaratishda foydalanilishi mumkinligi ayon bo‘lgan material va moslamalarni,
shuningdek giyohvandlik vositalari yoki psixotrop moddalarni kontrabanda qilish». Ushbu JK
bo‘yicha bu jinoyatga birinchi qismi uchun mol-mulk musodara qilinib yoki musodara gilinmay
besh yildan o‘n yilgacha ozodlikdan mahrum qilish bilan jazolanish belgilangan bo‘lsa, ikkinchi
gismiga mol-mulk musodara qilinib, o‘n yildan yigirma yilgacha ozodlikdan mahrum qilish yoki
o‘lim jazosi bilan jazolash chorasi ko‘rsatilib o‘tilgan.

Keyinchalik jinoyat qonunchiligiga kiritilgan o‘zgartirish va qo‘shimchalar natijasida bu
moddaga ham bir gator o‘zgartirish va qo‘shimchalar kiritildi. Jumladan, O‘zbekiston
Respublikasining 1996-yil 30-avgustdagi 281-I-son Qonuni bilan 246-modda birinchi qism
dispozitsiyasiga giyohvandlik vositalari yoki psixotrop moddalarni kontrabanda qilish qo‘shildi
aniqrog'‘i ikkinchi qism dispozitsiyasidan o‘tkazildi, shuningdek ikkinchi qism dispozitsiyasida
ko‘rsatilgan giyohvandlik vositalari yoki psixotrop moddalarni kontrabanda qilishning miqdori
belgilab berildi. Ya'ni, giyohvandlik vositalari yoki psixotrop moddalarni ko‘p miqdorda

370



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/1(5)-2025

kontrabanda qilish ikkinchi gism bilan javobgarlikka tortilishiga sabab bo‘lishi ko‘rsatildi;
O‘zbekiston Respublikasining 1998-yil 1-maydagi 621-I-son Qonuni bilan 246-moddaning
birinchi qismi dispozitsiyasi diniy ekstremizm, separatizm va aqidaparastlikni targ‘ib giluvchi
materiallar jumlasi bilan to‘ldirildi, ya'ni kontrabanda jinoyati predmeti kengaytirildi;
O‘zbekiston Respublikasining 2001-yil 29-avgustdagi 254-II-son Qonuni bilan 246-modda
birinchi qismining sanksiyasi besh yildan o'n yilgacha ozodlikdan mahrum qilish bilan, ikkinchi
qismining sanksiyasi on yildan yigirma yilgacha ozodlikdan mahrum qilish bilan jazolanadi
degan tahrirda bayon etildi, ya’ni mol-mulkni musodara qilish va o‘lim jazosi jazolar tizimidan
chiqarilgani bois ushbu moddaning sanksiyasidan ham chiqarildi; O‘bekiston
Respublikasining 2016-yil 25-apreldagi O0‘RQ-405-sonli Qonuni birinchi qismining
dispozitsiyasidagi «radioaktiv, portlovchi moddalar» degan so‘zlar «portlovchi moddalar,
radioaktiv materiallar» degan so‘zlar bilan almashtirildi va ikkinchi qismining dispozitsiyasi
«moslamalarni» degan so‘zdan keyin «radioaktiv materiallarni» degan so‘zlar bilan to‘ldirildi;
O‘zbekiston Respublikasining 2018-yil 22-oktyabrdagi O‘RQ-503-sonli Qonuni bilan birinchi
gismining dispozitsiyasi «giyohvandlik vositalari» degan so‘zlardan keyin «ularning analoglari»
degan so‘zlar bilan va ikkinchi qismining dispozitsiyasi ham «giyohvandlik vositalari» degan
sozlardan keyin «ularning analoglari» degan so‘zlar bilan to‘ldirildi; O‘zbekiston
Respublikasining 2021-yil 12-fevraldagi O‘RQ-673-sonli Qonuni bilan 246-modda birinchi
qismining o‘zbekcha matnidagi «kuchli ta’sir qiluvchi zaharli» degan so‘zlar «kuchli ta’sir
qiluvchi, zaharli» degan so‘zlar bilan almashtirildi, ya'ni kuchli ta’sir qiluvchi moddalar va
zaharli moddalar alohida tushunchalar ekanligi belgilab berildi; O‘zbekiston Respublikasining
2022-yil 31-maydagi O‘RQ-772-sonli Qonuni bilan 246-modda birinchi qismining
dispozitsiyasidagi «qurol yoki o‘q-dorilarni» degan so‘zlar «qurolni, o‘q-dorilarni yoki o‘qotar
qurolning asosiy qismlarini» degan so‘zlar bilan almashtirildi va natijada kontrabanda uchun
jinoiy javobgarlikni nazarda tutuvchi JK 246-moddasi hozirgi amaldagi ko‘rinishga keldi.

Xulosa qilib aytadigan bo‘lsak, Ozbekiston Respublikasida kontrabanda uchun jinoiy
javobgarlik normalarining rivojlanish tarixini tahlil qilish quyidagi xulosalarga kelishga imkon
beradi: Jamiyat rivojlanib o‘zgarishlar yuz bergani sayin kontrabanda jinoyatning predmetlari
kengayib va uni amalga oshirish usullari xam o‘zgarib borgan va bu jarayon davom etaveradi,
shuning uchun qonunchilikda bu sohadagi tadqiqotlar to‘xtamasligi aksincha yanada jadal
amalga oshirilishi kerak. Sababi ushbu jinoyat ijtimoiy jihatdan xavfli va bu tarixan oz isbotini
topgan. Shuningdek, huquqni muhofaza qilish (shu jumladan bojxona) organlari faoliyatining
samaradorligini oshirish uchun kontrabanda jinoyatlariga ta’sir qilishda ahamiyatga ega
aynigsa kontrabanda jinoyatlariga qarshi kurashish samaradorligini oshirish maqsadida
bojxona xizmatlarining boshqa huqugni muhofaza qiluvchi organlar bilan ozaro hamkorligi
xususiyati va darajasini chuqurlashtirish lozim va davlatning kontrabanda jinoyatlarini oldini
olishga, ularga qarshi kurashish samaradorligiga e’tiborini yanada kuchaytirish maqgsadga
muvofiqdir.

17. Co6panue Y3akoHenu PCOCP. 1925. Ne 5. Ct. 53.

18. Cobpanue Y3akoHeHuit PCOCP. 1926. Ne 12. Ct. 109.

19. Bepomoctu BC CCCP. 1959. Ne 1. CT.8.

